
Shri Kumaratantra Shri Subrahmanya Malamantrah

ಶ್ರೀಕುಮಾರತಂತ್ರಾಂತರ್ಗತಃ ಶ್ರೀಸುಬ್ರಹ್ಮಣ್ಯಮಾಲಾಮಂತ್ರಃ

Document Information

Text title : Subrahmanya Mala MantraH

File name : subrahmaNyamAlAmantraH.itx

Category : subrahmanya, mAlAmantra

Location : doc_subrahmanya

Proofread by : Preeti N. Bhandare pnbhandare at gmail.com

Description/comments : Kumaratantra Dvitiyapatala Shloka 30-58

Latest update : December 23, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 23, 2022

sanskritdocuments.org



Shri Kumaratantra Shri Subrahmanya Malamantrah

ಶ್ರೀಕುಮಾರತಂತ್ರಾಂತರ್ಗತಃ ಶ್ರೀಸುಬ್ರಹ್ಮಣ್ಯಮಾಲಾಮಂತ್ರಃ

ಮಾಲಾ ಮಂತ್ರಂ ಪ್ರವಕ್ಷ್ಯಾಮಿ ಶೃಣು ಕೌಶಿಕ ಸುವ್ರತ .

ಪೂರ್ವಪಶ್ಚಿಮಸೂತ್ರೈಕಂ ದಕ್ಷಿಣೋತ್ತರಮೇವ ಹಿ .. 1..

ವಾಯವ್ಯಾದಗ್ನಿಭಾಗಾಂತಂ ಯುಗ್ಮಸೂತ್ರಂ ಪ್ರಸಾರಯೇತ್ .

ನೈರೃತ್ಯಾದೀಶಭಾಗಾಂತಂ ಸೂತ್ರಮೇವಂ ಪ್ರಸಾರಯೇತ್ .. 2..

ಬಿಂದುದ್ವಾದಶಕಂ ಭ್ರಾಮ್ಯ ರಕ್ತಸೂತ್ರೇಣ ಸಾಧಕಃ .
ತನ್ಮಧ್ಯೇ ನಳಿನಂ ಲಿಖ್ಯ ಸಾಷ್ಟಪತ್ರಂ ಸಕರ್ಣಿಕಂ .. 3..

ಕರ್ಣಿಕಾಯಾಂ ನ್ಯಸೇನ್ಮಂತ್ರಂ ಮೂಲಮಂತ್ರಂ ಪ್ರಧಾನಕಂ .

ಪ್ರಣವಂ ವಿನ್ಯಸೇತ್ಪೂರ್ವೇ ಹ್ಯಾಗ್ನೇಯ್ಯಾಂ ತು ನಕಾರಕಂ .. 4..

ಮೋಕಾರಂಯಾಮ್ಯದೇಶೇ ತು ಭಕಾರಂ ನೈರೃತೇ ದಳೇ .

ವಾರುಣೇ ತು ಗಕಾರಂ ಸ್ಯಾದ್ವಾಯವ್ಯೇ ತು ವಕಾರಕಂ .. 5..

ತೇಕಾರಂ ಸೌಮ್ಯದಿಗ್ಭಾಗೇ ಐಶಾನ್ಯಾಂ ಸವಿಸರ್ಗತಃ .
ಏವಂ ಪ್ರದಕ್ಷಿಣೇ ನೈವ ವಿನ್ಯಸೇದಕ್ಷರಾಣಿ ತು .. 6..
ಅಷ್ಟವರ್ಗ ದ್ವಿತೀಯಂತು ಪಂಚಮಸ್ವರಸಂಯುತಂ .

ಸುಬ್ರಹ್ಮಣ್ಯಾಯ ತತ್ಪಶ್ಚಾತ್ ಶಕ್ತಿಹಸ್ತಾಯ ತತ್ಪರಂ .. 7..

ತಾರಕಾರಿಂ ಚತುರ್ಥ್ಯಂತಂ ತಥಾ ಶರವಣೋದ್ಭವಂ .

ತಸ್ಯಾಧೋ ಋಗ್ಯಜುಸ್ಸಾಮಾಥರ್ವಣಾಯ ಪದಂ ಪುನಃ .. 8..
ದೇವದ್ವಯಪದಂ ದೇವಸೇನಾಪತಿ ಚತುರ್ಥಕಂ .

ಅಕಾರಶ್ಚ ಸುಕಾರಶ್ಚ ರಕಾರಶ್ಚ ಕುಲಸ್ತಥಾ .. 9..

ಮರ್ದನಾಯ ಪದಂ ದಿವ್ಯಂ ಸಂಹಿತಾಯ ಪದಂ ತಥಾ .

ಅಂತರಿಕ್ಷಾಯ ತತ್ಪಶ್ಚಾದ್ಯೋಗಾಧಿಪತಯೇ ಪುನಃ .. 10..
ತತಃ ಕುರು ಕುರು ಪದಂ ಪಶ್ಚಾಚ್ಚಟಚಟಾಖ್ಯಕಂ .

ಈಶಾನಂತಾಯ ಶಾಂತಾಯ ಶಾಂತರೂಪೀಚತುರ್ಥಕಂ .. 11..

ಷಷ್ಠೀಪ್ರಿಯಾಯ ತಸ್ಯಾಂತೇ ಚತುರ್ಥ್ಯಂತಂ ಶಿವಾನನಂ .

ವಚದ್ಭುವೇತಿ ಚ ಪುನಃ ಸರ್ವಜ್ಞಾನಪದಂ ತಥಾ .. 12..

ಹೃದಯಾಯ ಪದಂ ಪಶ್ಚಾತ್ ಷಣ್ಮುಖಾಯ ತತಃ ಪರಂ .

ದೀಪಾಯ ದೀಪಕರ್ತ್ರೇ ಚ ಶ್ರೀಂ ಹ್ರೀಂ ಕ್ಷಂ ಕ್ರುಂ ತತಃ ಪರಂ .. 13..

1



ಶ್ರೀಕುಮಾರತಂತ್ರಾಂತರ್ಗತಃ ಶ್ರೀಸುಬ್ರಹ್ಮಣ್ಯಮಾಲಾಮಂತ್ರಃ

ಕುಮಾರಾಯ ಪದಂ ಪಶ್ಚಾತ್ ಕಾಲಾಯ ಪದಮಿತ್ಯಪಿ .

ಕಾಲರೂಪಂ ಚತುರ್ಥ್ಯಂತಂ ಸುರರಾಜಾಯ ತತ್ಪರಂ .. 14..

ನಮೋ ವರ್ಣಾಶ್ಚ ಚತ್ವಾರಶ್ಚತ್ವಾರಿಂಶಚ್ಛತಾಧಿಕಂ .

ಏತಚ್ಚಕ್ರಂ ಸಮಾಲಿಖ್ಯ ಚೈತಾನ್ ವರ್ಣಾಂಶ್ಚ ಲಿಖ್ಯ ಚ .. 15..

ಯಃ ಪ್ರೀಣಯೇನ್ಮಹಾಸೇನಂ ಸರ್ವಾನ್ ಕಾಮಾನವಾಪ್ನುಯಾತ್ .

ಅಂಗಾರಕೇ ಷಷ್ಠಿಯುಕ್ತೇ ಕೃಷ್ಣಪಕ್ಷಸಮನ್ವಿತೇ .. 16..

ಶತಂ ಸಹಸ್ರಮಯುತಂ ಫಲಮಾಪ್ನೋತ್ಯಸಂಶಯಃ .
ವಿದ್ಯಾರ್ಥೀ ಲಭತೇ ವಿದ್ಯಾಂ ಧನಾರ್ಥೀ ಧನಮಾಪ್ನುಯಾತ್ .. 17..

ಜಯಾರ್ಥೀ ಜಯಮಾಪ್ನೋತಿಮೋಕ್ಷಾರ್ಥೀಮೋಕ್ಷಮಾಪ್ನುಯಾತ್ .

ಮಾಲಾಮಂತ್ರಂ ಗುಹಸ್ಯೈತತ್ಸರ್ವಸಿದ್ಧಿಪ್ರದಾಯಕಂ .. 18..

ಶಾರದಾತಿಲಕೇ-
ತಾರಃ ಖಂಗೀಶ್ವರಕ್ರಮೋ ನಿಸ್ವರೇಣಾಂತರಂತತಃ .
ಭುವನೈಸ್ಸಪ್ತವರ್ಣಾಸ್ಸ್ಯುಸ್ಸುಬ್ರಹ್ಮಣ್ಯಾತ್ಮಕೋ ಮನುಃ .
ವಹ್ನಿಬೀಜೇನ ಷಟ್ತ್ರಿಂಶದ್ಯುಕ್ತೇನಾಂಗಕ್ರಿಯಾ ಮತಾ .. 19..

ಧ್ಯಾನಂ -

ಸಿಂದೂರಾರುಣಮಿಂದುಕಾಂತಿವದನಂ ಇತಿ .

ಲಕ್ಷಮೇಕಂ ಜಪೇನ್ಮಂತ್ರಂ ಸಾದ್ಧ್ಯೇನ ಹವಿಷಾತತಃ .. 20..
ದಶಾಂಶಂ ಜುಹುಯಾದಂತೇ ಬ್ರಾಹ್ಮಣಾನಪಿ ಭೋಜಯೇತ್ .

ಧರ್ಮಾದಿಕಲ್ಪಿತೇ ಪೀಠೇ ವಹ್ನಿಮಂಡಲಪಶ್ಚಿಮೇ .. 21..

ಪೂಜಯೇದ್ವಿಧಿನಾ ದೇವಮುಪಚಾರೈರ್ಯಥೋಚಿತಂ .

ಕೇಸರೇಷ್ವಂಗಪೂಜಾಸ್ಯಾತ್ ಪತ್ರಮದ್ಧ್ಯೇ ಗತಾನಿಮಾನ್ .. 22..

ಜಯಂತಮಗ್ನಿಕೇಶಾಂತಂ ಕೃತ್ತಿಕಾಪುತ್ರಸಂಜ್ಞಕಂ .

ಹೇಮಶೂಲವಿಶಾಲಕ್ಷವಜ್ರಧಾರಾನ್ಯಜೇತ್ ಕ್ರಮಾತ್ .. 23..

ಪೂರ್ವಾದಿ ದಿಗ್ದಗ್ದಳಾಗ್ರೇಷು ದೇವಸೇನಾಪತಿಂ ಪುನಃ .
ವಿದ್ಯಾಂ ಮೇಧಾಂ ತತೋ ವಜ್ರ ಕೋಣಸ್ಥಂ ಶಕ್ತಿಕುಕ್ಕುಟೌ .. 24..

ಮಯೂರಂ ದ್ವಿಪಮಭ್ಯರ್ಚ್ಯ ಬಾಹ್ಯೇ ಲೋಕೇಶ್ವರಾನ್ಯಜೇತ್ .

ಅಸ್ತ್ರಾಣಿ ತೇಷಾಮಂತೇ ಸ್ಯುಸ್ಸುಬ್ರಹ್ಮಣ್ಯಾರ್ಚನೇರಿತಾ .. 25..

ದೃಕ್ಸಂಖ್ಯಾನ್ ಭಕ್ಷ್ಯಭೋಜ್ಯಾದ್ಯೈಃ ಷಷ್ಠ್ಯಾಂ ಸಂಪ್ರೀಣಯೇದ್ವಿಭುಂ .

ಪೂಜಯೇದ್ದೇವತಾ ಭಕ್ತ್ಯಾ ಕುಮಾರಾನ್ ಬ್ರಹ್ಮಚಾರಿಣಃ .. 26..
ಸಂತಾನಂ ವಿಜಯಂ ವೀರ್ಯಂ ರಕ್ಷಾಮಾಯುಃ ಶ್ರಿಯಂಯಶಃ .
ಪ್ರದದ್ಯಾತ್ ಸಾಧಕಸ್ಯಾಶು ಸುಬ್ರಹ್ಮಣ್ಯಸ್ಸುರಾರ್ಚಿತಃ .. 27..

2 sanskritdocuments.org



ಶ್ರೀಕುಮಾರತಂತ್ರಾಂತರ್ಗತಃ ಶ್ರೀಸುಬ್ರಹ್ಮಣ್ಯಮಾಲಾಮಂತ್ರಃ

ಓಂ ವಚದ್ಭುವೇ ನಮಃ .
..ಇತಿ ಶಾರದಾತಿಲಕೇ ..

ನಾರಾಯಣೀಯೇ-
ತಾರಂ ವಚನ್ನಾಭಿಜಲೇ ಶಿವಯೋನಿಯುತೇ ತತಃ .
ಮಂತ್ರದೇವೋ ಗುಹಶ್ಶಕ್ತಿಃ ಕುಕ್ಕುಟಾಬ್ಜಾಭಯಾಂದಧತ್ .. 28..

ರಕ್ತೋ ರಕ್ತಾಂಶುಕೋ ಮುಕ್ತಾ ಪ್ರಚುರಾಕಲ್ಪಭೂಷಿತಃ .
ಕಲಾಂಗನ್ಯಾಸವತ್ತೇನ ಕರ್ಣಿಕಾಯಾಂಯಜೇದಮುಂ .. 29..

ತಾರಂ ವಚದಿತಿ-
ಓಂ ವಚದ್ಭುವೇ ನಮಃ .
..ಇತಿ ಶ್ರೀಕುಮಾರತಂತ್ರಾಂತರ್ಗತೇ ದ್ವಿತೀಯಪಟಲೇ
ಶ್ರೀಸುಬ್ರಹ್ಮಣ್ಯಮಾಲಾಮಂತ್ರಃ ಸಂಪೂರ್ಣಃ ..
Proofread by Preeti N Bhandare

Shri Kumaratantra Shri Subrahmanya Malamantrah

pdf was typeset on December 23, 2022

Please send corrections to sanskrit@cheerful.com

subrahmaNyamAlAmantraH.pdf 3


	Document Information
	Document Text
	Document Credits

